Peturu Nymerohpyry sero

Sero pape tymerose Peturu a. Jezu nymenekahpyryme kynexine ynororo
typoetory t6 amorepaneme. Apitoryme kana anyneme kynexine. Imeipo Jezu
poetory amorepaneme toehse ynororo Jerusaré po. Tynymerohpyry sero taropose
eya Jezu enetupuhnand neneryme etuarimaketd neneryme emero pata to po.

Tynymerohpyryae ynara dko mana, “Otara kara kuetuarimarykohtao Jezu
poetoryme kuahtao xine. Imeipo atdkyemako sytatose kuetuarimatopopyryko
pokoino. Kuetuarimarykohtao kuakorehmatoryko Ritondpo mana zaehxo
kuosenetupuhtohkd ehtohme, zaehxo kuehtohkome roropa Kuesékd samo,” ako mana.

1 1Ynymerohpyry moro onenerykome. Ywy ase Peturu. Jezu Kyrixtu

nymenekahpyryme ase omi kura poko imehnd amorepatohme.
Ritondpo nymenekatydme matose, typoetoryme oehtohkdme. Tosake pyra
exiket® matose. Sapararahme exiketdo matose. Pata t0 p6 matose Potu po te,
Karaxia po, Kapatoxia po, Azia po, Pitinia po, enara. 2Kumykome Ritondpo
mana. Tymenekase matose eya kure roké oehtohkdme iirypyryme pyra.
Ritondpo osenetupuhtopdpyryae ro tymenekase matose eya. “Ypoetory
kurame toto riko ase,” tykase Ritondpo tyya rokene. “Umfiikuru Jezu Kyrixtu
omipona exiko ma toto,” tykase. “‘Juzenu toto rypyry korokako mana
porehme Umfiikuru munuru toekuase exiryke,” tykase Ritondpo tyya rokene.

Naeroro, “Papa kapuaono, kure roké opoetory to tyriko. Torétyke pyra
tyriko toto orépyrahxo toto ehtohme, imehnd zuno pyra roropa toto
ehtohme,” ako ase opoko xine.

Jiime Ritondpo maro kuehtohko poko

3“Emero motye kure mase,” sykatone Ritonopo a, Kueséko Jezu Kyrixtu
zumy a. Tumiikuru Jezu Kyrixtu tdsemakapose ropa aorihxipo, kypyno xine
toexiryke. Tyjamitunuru tokarose kyya xine tyrisena sa kuosenetupuhtohkod
ehtohme. Naeroro isene kuexiryko eraximako sytatose jiime imaro kuehtohkome.
4Tynekarory kurdkako Ritonopo mana kapu ao typoeno kyryryme. Orihpyra
kuexiryko Ritondpo nekaroryme ma kyya xine. Ritonopo nekarory kurd motara
mana, xihpyryme exipyra mana, enahpyra mana, enara. 5Tynekarory kyya xine
kurakako Ritonépo mana, tymaro jiime kuehtohkdme. Tonetupuhse oya xine
exiryke oewomatoryko Ritondpo mana tyjamitunuru ke. Imeipo opynanopyrykod
enepdko ma Ritondpo seropdkomo a, sero etyhpyrypo tymaro jiime kuehtohkdme.

6 Moro poko osenetupuhtoko takye oehtohkome. Axitao roké aporo taro
emynyhmako matose oetuarimarykoke. Toiro roké pyra etuarimako matose.
7Uuru se sytatose pitiko roké pyra. Axitao roké uuru repe, enahnéko. Mame
uuru zahkako ma ahno zemimehxo ehtohme. Moro saaro Jezu enetuputyry
kyya xine, uuru motye kuhse kure mana Ritondpo a. Naeroro uuru zahkary
saaro otuarimanohpotorjko Ritondpo mana Jezu onenetupuhkehpyra
oexirykd waro toehtohme. Jezu poetoryme awahtao xine oetuarimarykohtao
ro Jezu onurumekara matose. Onenetupuhkehpyra roropa matose. Mame
Jezu onurumekara awahtao xine, “Kure mase ya,” ako Ritondpo oya xine
mana. Kure oritoryko roropa mana tymaro, Jezu Kyrixtu oepyry ropahtao.
Jezu sa kure exiko matose. Isa tuisame exiko roropa matose. 8Jezu Kyrixtu
onenepitopyra matose yrome ipyno matose. Onenepyra ro matose seromaroro
yrome enetupuhnoko matose. Naeroro atakyeméako matose ipunaka.
Atakyemarykd kapuadko tikye exiry sa mana, ekuhpyme s mana takye
kuhse oexirykoke. 9 Tonetupuhse oya xine exiryke, Ritondpo a typynanohse
matose. Naeroro takye matose typynanohse oexirykdke Ritonopo a.

10Moro poko tdsenetupuhse pake urutékomo, “Otato ke seropoko
pynanohnoko Ritondpo nae?” tykase toto. Toturupose roropa toto zuaro se
toexirykoke. “Seropoko pynanohnoko Ritondpo mana,” tykase toto Zuzenu poe.
11 Kyrixtu zuzenu toto maro kynexine. Kyrixtu tdsekarose eya xine. “Ritonépo
nymenekahpyry etuarimdko mana,” tykase eya xine. “Mame toetuarimakehse
tahtao emero motye tuisamehxo exiko mana imehno neneryme,” tykase
ynororo eya xine. Morara kary etaryke tyya xine, “Onoky poko Kyrixtu zuzenu
morara ako nae? Otarahtao etuarimako nae?” tykase toto oseya rokene.
12Tutuardtanohpose toto Ritondpo a. Ynara tykase ynororo eya xine, “Imeipo
toorihse awahtao xine roké ynymenekahpyry tuarimapoko ma toto,” tykase
Ritonopo tdmiry poko urutékomo a. Tumiikuru poko turuse toto. Mame
mokaro pakatokd urutokd toturuse Ritondpo nekarohpyry poko. Seromaroro
Ritondpo zuzenu omi poe moro omi kura tokarose oya xine &morepatokomo
a. Tuzenu jamitunuru tonehpose tyya kapu ae. Moro poko tuaro toexiryko se
Ritondpo nenyohtya roropa repe kapuadkomo, zuaro toehtohkome.

Kure kuehtohkome tymenekase sytatose

13Morara exiryke ipakatya sa ehtoko. Tuaro ehtoko. Takye roké ehtoko Ritonopo
nekarory eraximary poko. Tynekarory kura ekardko kyya xine mana Jezu Kyrixtu
oepyry ropahtao. Aepyry ropa eraximatoko. Imepy poko osenetupuhpyra ehtoko.
Ipoko rokeé osenetupuhtoko. 14Ritondpo omipona ehtoko. Jezu waro pyra ro
awahtao xine oorypyryko poko roké mexiatose. Yrome seromaroro oorypyryko
poko pyra ehtoko. 15Ritondpo tyyrypyhpyke pyra ipunaka. Kure roké ynororo.
Eya toahmase matose tysa oehtohkdme. Naeroro kure roké ehtoko emero poko
awahtao xine. Tyrisena s osenetupuhtohkd tyripotoko. Omi xihpyry poko pyra

ehtoko roropa. 16Ynara dko Ritonopo mana, “Kure rokeé ase. Tyyrypyhpyke pyra
ase ipunaka. Naeroro ysa ehtoko, oorypyrykd poko pyra ehtoko,” ako.

17“Papa,” ako matose, 6tururukohtao Ritondpo maro. Yrome seropoko
apiakaneme ynororo. Zae kuepehmatoryko mana kynyrihpyryko eneryke tyya.
Zae exiket6 epehmako mana zae toehtopopyry epehpyry ke. Yrome tyyrypyry
poko aexitya epehmako etuarimatoh ke iirypyrykod epehpyryme. Naeroro
aomipona ehtoko sero nono po ro awahtao xine. 18 Apitoryme awamekaro xine
roké mexiatose oorypyryko poko, atamuruko ekepya samo. Yrome topekahse
matose Ritondpo a oehtopdpyrykd xihpyry rumekatohme oya xine. Tineru
ke pyra topekahse matose, uuru tokehko parata roropa, morohne ke pyra
topekahse matose. Axitao roké uuru tokehko kure mana parata roropa. 19Yrome
typyne exikety ke kuhse topekahse matose. Kyrixtu orihtopopyry ke topekahse
matose. Imunuru toekuase. Moro uuru motye kuhse mana. Kaneru miikuru
kura totapase kytamurukomo a tyyrypyryko korokapotohme Ritondpo a.
Kurako rokeé totapase eya xine. Kurako kara onetapara toto. Moro saaro Kyrixtu
kynorihne tyyrypyhpyke pyra aexihpyry ipunaka. 20Sero nono onyripyra ro
tahtao Tumiikuru tymenekase Ritondpo a seropdkd pynanohneme. Yrome pake
pyra Tumiikuru tonehpose rahkene. Jarao tonehpose eya okurakatohkome.
21 Jezu Kyrixtu tdsemakase ropa Ritonopo a aorihxipo. Emero motye tuisamehxo
tyrise roropa eya. Emero motye kure ynororo. Naeroro Ritondpo enetupuhndko
matose yronymyryme. Takye roropa matose Ritondpo eraximary poko.

22Tykorokase matose Ritonopo a aomiry kurd omipona toehse oexirykoke.
lirypyryme pyra matose. Imehno Jezu poetory pyno nymyry matose.
Naeroro imehno pyno ehtoko yronymyryme, ajohpe roké pyra. 23 Apitoryme
tonuruse amarokomo omykd poendme. Yrome omyko seropoko orihndko
roké mana. Orihnoko roropa matose. Yrome seromaroro Ritonopo poendme
tonuruse ropa matose. Orihpyme Ritondpo mana jimame. Tonuruse ropa
matose Ritondpo poendme aomiry enetuputyryke oya xine Ritondpo omiry
orihpyme exiketyme s mana. Jiime Ritondpo orihpyme mana. Naeroro
aomiry enahpyme mana. 24Ynara tymerose RitonGpo omiryme,

“Seropdko onahpoty sd mana.
Toto kure exiry ona ekuru sa roropa mana.
Onahpoty orihnoko, ekuru ohpahndko.

25 Yrome Ritondpo omiry jiime mana enahpyme.”

Moro omi kurd Jezu Kyrixtu poko, amorepatopdpyrykomo.

Topuimo sa, mokyro orihpyme exikety

10orypyrykd poko pyra ehtoko. Imehnd zehno oexirykd irumekatoko.
Ajohpe pyra ehtoko. “Kure ehtoko ysamo,” kara ehtoko imehnomo
a iirypyryme awahtao xine. Imehn6 zumoxike pyra ehtoko. Imehno
onykerekeremara ehtoko. 2-3Ynara dko Ritondpo omiry roropa, “Opyno
xine Oes€kd mana. Moro waro matose toehse,” ako. Naeroro Ritondpo

omiry se ehtoko poeto enurusena samo, suhsu se poeto ehtoh samo,
tuatatohkome. lirypyryme pyra aomiry mana. Poeto € typoend ohpako
zuatatohme. Moro saaro aomiry kure kyritorjko mana kukurohtao xine.
Naeroro aomiry poko openetatoko kokoro rokene yronymyrymehxo Jezu
enetupuhtohme oya xine, opynanohtohkdme Ritondpo a roropa.
4Pake Kueséko tonetupuhse oya xine. Topu sa ynororo etyordmara.
Orihpyme roropa ma ynororo jiime. Tapyi riryhtao ahno a topu ke topu
menekako ma toto. Toitoine topu pahndko toto popyra exiryke eya xine. Moro
topu sa, ahno nurumekahpyry sa Kuesékd kynexine repe. “Popyra mana,”
tykase iirypyrymakd ipoko repe. Yrome emero motye kure ynororo Ritonépo
a. Naeroro Ritondpo nymenekahpyryme mana kypynanohnekome. 5Jezu
Kyrixtu enetuputyryhtao oya xine opyno xine Ritonopo mana. Topu risé sa
roropa matose jiime orihpyme toehse oexirykoke Jezu Kyrixtu pokoino. Topu
risé tapyi ahtao, moro sa tytapyime oritoryko Ritondpo mana, Tuzenu esaryme.
Erohnoko matose Ritondpo maro oturuketd samo. Tukurdkase matose eya,
iirypyryme pyra tyrise ropa matose eya. Erohnoko matose Ritondpo omi poe.
[jamitunuru amaro xine mana. Onekarorykd eya takye Ritondpo riko, Jezu
Kyrixtu enetuputyryke oya xine. 6Ynara tymerose Ritondpo omiryme,
“Mokyro ynymenekahpyry tapyi rinand topu menekary samo,
typyne exikety menekary samo,
jamihme tapyi ritoh menekary sa roropa.
Emero eséme mokyro riko ase.
Emero motye tuisamehxo tyriko ase.
Mokyro aropdko ase Xido patary pand pona.
Morarame mokyro enetupuhnand ma atasamara ma toto.
Takye roké exiko ma toto,”
me tymerose. 7Jezu enetupuhnoko matose. Naeroro oya xine topu
typyne exikety s mana. Yrome onenetupuhpynomo a arypyra, ise pyra
toexirykoke. Moro poko ynara tymerose Ritonépo omiryme,
“Tapyi rinanomo a moro topu ipapyhpyry roké kynexine, popyra
exiryke eya xine.
Yrome moro topu kure exikety kynexine jamihme tapyi ritohme exiryke,”
me tymerose. 8Ynara tymerose roropa Ritondpo omiryme,
“Sero topu pona osetapako toh mana tuhke.
Moro topu pokoino osetapako ma toto,”
me tymerose. Moro saaro emero eséme Kyrixtu exiko mana tuhkako
onenetupuhpyra ahtao ro. Osetapako s ma toto aomipona se pyra toexirykoke.
Naeroro toto wanohnoko Ritondpo mana, tdsenetupuhtopdpyryae ro.
9Yrome matose mokaro sa pyra. Ritondpo nymenekatyame matose. Tuisa
kondto poetoryme matose, Ritondpo maro oturuketdme sa roropa matose.
Tukurakase matose. Ritondpo poendme matose. Tymenekase matose,
“Ritondpo kure mana,” katohme imehnomo a, “Emero zuaro Ritondpo mana,”

katohme roropa imehnomo a. Tymenekase matose eya oorypyryko poko pyra
oehtohkome, kure ehtoh poko roké oehtohkdme tysaaro. 10 Apitoryme Ritondpo
poetoryme pyra mexiatose, yrome seromaroro ipoetoryme matose. Apitoryme
opyno xine Ritondpo exiry waro pyra mexiatose. Yrome seromaroro opyno Xine
Ritondpo exiry enetupuhndko matose, typynanohse oexirykoke eya.

Ritondpo omipona oexiryko poko

11Wekyry tomo, opyno xine jexiryke ourutoryjko ase. Katonome
sa roké matose sero nono po, tosakakara samo. Naeroro oorypyrykd
poko penetara ehtoko. Ipoko pyra roropa ehtoko. Zehnotokd maro
atatapoiryhtao, tomeseke pyra ahtao osetapako. Moro saaro oorypyrykod
poko openetarykohtao iirypyryme exiko matose. 12Jezu waro pyra exiketd
okerekeremaryko se ipunaka. “Tyyrypyryko poko ro Jezu enetupuhnand
mana,” ako ma toto ajohpe. Morara exiryke zae roké ehtoko ipunaka.
Morarame, kure oexiryko eneryke tyya xine, “Zae matose,” ako roké ma
toto. Ohxiropyra xine ekurehnoko toh mana. Morarame, “Emero motye
kure mase Ritondpo,” ako ma toto, aepyry ropahtao.

13Kues€ko poendme matose. Naeroro seropoko esékd kowenu
omipona ehtoko. Sero pata tamuru esé omipona ehtoko roropa Jezu
onykerekeremara onenetupuhpyno ehtohme. 14Kowenatu t6 omipona
ehtoko roropa, Ritondpo poe tymenekase toto oesékdme. Tosékomo a
tonehpose toto iirypyrymako wanohtohme tyya xine, kure roké zae exiketo
ritohme roropa tyya xine. 150kerekeremaryko se ma repe zae omi waro
pyra exiketomo. Yrome zae roké awahtao xine okerekeremasaromepyra
ma toto. Morara exiryke zae ehtoh poko roké oexiryko se Ritondpo mana.
16 Tuisa poend tumyko omi poe ytoytoko toto tamoreme xine. Toytotohkod
menekako ma toto. Moro saaro Jezu enetuputyryhtao oya xine oytotohko
menekako matose onyrirykd roropa menekako matose. Yrome ynara kara
ehtoko, “Y jamoreme imenekako ase,” kara ehtoko oorypyrykd poko se
awahtao xine. Oorypyrykd poko penetara ehtoko. Omatome oorypyrykd
poko pyra ehtoko roropa. Ritondpo penetatoh poko roké ehtoko. 17Kure
imehno aomirotoko. Imehno Jezu poetory pyno ehtoko, akorokdome
toexirykoke. Ritondpo zuno ehtoko. Oesarykd esé roropa kure roké tyritoko.

Osenetupuhtoko Kyrixtu etuarimatopopyry poko

18 Toséke awahtao xine, oeséko omipona ehtoko. Aomipona ehtoko kure
orirykohtao, popyra orirykohtao roropa. Opyno xine toto ahtao aomipona
ehtoko, oryhmarykohtao roropa. 19Mame oryhmatorjko imehn6 mana
Ritondpo omipona oexirykoke. Yrome oetuarimaryko Ritondpo poe exiry
waro matose. Mame eanahtoryhtao oya xine kure oritorjko Ritondpo mana.
200ryhmarykohtao oesékomo a popyra oehtopdpyry epehpyryme otyme
kure oetuarimaryko eanahtory oya xine nae? Arypyra. Moro poko kura

onekaropyra ekurehnoko Ritondpo mana. Yrome kure roké awahtao xine,
oryhmaryko eanahtoryhtao oya xine, takye exiko Ritonopo opoko xine mana.
Kure oritorjko roropa mana, kure tyriryke oya xine. 21 Tymenekase matose
Ritonopo a oetuarimatohkome roropa Kyrixtu sa oehtohkdme. Osemazuhme
Kyrixtu toetuarimase omyakakome, okurakatohkome, apotoimo htaka
ytopyra oehtohkdme. Toetuarimase ynororo iirypyryme pyra tahtao ro.
Mame tymenekase matose Ritonopo a isa oehtohkome. 22Tyyrypyry poko
pyra kynexine ipunaka, ajohpe pyra roropa kynexine. 23 Typoihtose tahtao
onezuhpyra Jezu kynexine, onypoihtopyra roropa kynexine. Toetuarimaryhtao,
“Oryhmatoryko Ritondpo mana oepehpyrykome, jyryhmatoh epehpyryme,” kara
ynororo kynexine. Ynara tykase roké ynororo tyya rokene, “Ritonopo jewomako
mana. Zae mokaro epehmako mana inyritopdpyryko epehpyryme sero nono po,”
tykase Jezu tyya rokene. 24Kyrixtu iirypyryme pyra, yrome kyyrypyryko tapoise
sa eya toexixihmapose tahtao wewe pokona. Toorihse ynororo kyyrypyryko
enahkapotohme. Toorihse tyjamitunuru ekarotohme kyya xine kyyrypyryko
poko pyra kuehtohkdme. Toorihse ynororo zae kuehtohkoéme Ritonopo a.
Tyyryhmase exiryke tukurékase sytatose eya. Naeroro ésemandko ropa sytatose
orihxipo. 25Kaneru sa mexiatose, itahtya samo, zae ehtoh waro pyra oexirykoke.
Yrome seromaroro tonese ropa sa matose, oesékomo a. Eya tonehse ropa matose
onurumekara ropa oehtohkdme, opynanohneké maro roké oytotohkome.

Tynioke exiketd poko, typye exiketd poko roropa

3 10ururuksd se ase tynioke exiketomo. Oniokd omipona ehtoko. Otarame

Ritonopo omiry onenetupuhpynome oniokd mana. Yrome kure oehtohkd
eneryke tyya xine enetupuhn6ko ma toto, toto onurupyra awahtao xine ro. 2Zae
nymyry awahtao xine ynara ako oniokd tyya xine rokene, “Pake ajoajohpe
toehtopOpyry sa pyra ypyty mana. Kure roké mana, zae roké roropa,” ako ma
toto. Jezu Kyrixtu enetuputyry se exiko roropa ma toto. 30tonohtohk®d se hkopyra
ehtoko senepotohkdme imehnomo a. Osekurinarykd poko emotyékara roropa
ehtoko. Kasuru tdkehko upo typyne exikety amururu se hkopyra ehtoko. 4Oup6ko
kura enahnoko mana. Uuru tékehko axitao roké mana. Jarao roké kure oehtohkod
Ritonopo zamaro pyra mana. Yrome zae ehtoh poko awahtao xine okurohtao xine
Ritonopo zamaro matose. Naeroro torétyke pyra ehtoko ofisetykd kurdkary poko.
Okurohtao xine kure ehtoko. Morara awahtao xine kure kuhse matose Ritondpo
a. 5Moro saaro nohpo kura kynexine pake, Ritonopo enetupuhnanomo. Ritonépo
nekarory kura eraximako roropa toh kynexine. Nohpo kuranory t6 kynexine
tyniokd omipona toexirykoke. 6Sara kynexine morararo. Tynio Apardo omipona
kynexine. “Jeséme mase,” tykase ynororo eya. Naeroro kure ehtoh poko awahtao
xine, Sara sa exiko matose imehnd zuno pyra roropa awahtao xine.

7 Amaroké roropa typye exiketomo, kure opyxiako tyritoko. Ynara
enetupuhtoko, jamihme hkopyra nohpo t6 mana. Naeroro opyxiakod pyno
ehtoko. Ritondpo nekarory apoiry sa oya xine, opyxiakd roropa inekarory

apoiko ma toto. Orihpyme exiko toh mana. Naeroro opyxiakd pyno
ehtoko, poremapyra oehtohkdme Ritondpo maro otururukd poko.

Kurako etuarimary poko

8Enahsasaka jomiry nase. Oxisa zae ehtoh poko osenetupuhtoko. Oximaro
takye ehtoko. Imepy emynyhmaryhtao imaro emynyhmatoko. Imehno
pyno ehtoko opyno xine roropa toto ehtohme, atakorémako samo. Imehnd
akorehmary se ehtoko. “Omotye xine ase, tuisamehxo,” kara ehtoko
imehnomo a. 9“Kura roké ekardoko ase oya xine,” tykase Ritonopo kyya xine
tymenekase kuahtao xine. Naeroro oryhmanandko onyryhmara ehtoko.
Pop¥ ke pohno onepehmara ehtoko. Okerekeremananoko onykerekeremara
ehtoko. Kura ke roké epehmatoko toto. 10Ynara tymerose Ritonopo omiryme,
“Sekese oehtohko se awahtao xine,
kure Gtyrirykd se awahtao xine,
omi xihpyry poko pyra ehtoko.
Ajohpe pyra ehtoko roropa.
11 Qorypyryko irumekatoko, kure roké oehtohkome.
Oseosezuhpyra ehtoko imehnd maro.
Tuaro ehtoko oxiehno pyra oehtohkome.
12 Ynara exiryke, oenetorjko Kuesékd mana kure awahtao xine.
Omirykd etdko roropa mana imaro 6tururukohtao.
Yrome tyyrypyry poko exiketd zehno mana,”
me tymerose.
130ryhmara xine imehno mana kure ehtoh se roké awahtao xine. 14Otarame
ajoajohpakd oryhmatoryko ma toto, kure roké awahtao xine. Morara ahtao
takye ro matose Ritonopo poe. Ajoajohpako zuno pyra ehtoko. Torétyke pyra
ehtoko oryhmaneké poko roropa. 15Yrome Kyrixtu zuno ehtoko okurohtao
xine. Oesékome enetupuhtoko. Aomipona ehtoko roropa. Mame ynara karyhtao
imehnomo a oya xine, “Oty katoh Jezu enetupuhnéko mah?” karyhtao oya
xine ehxiropyra ehtoko. Kure roké ezuhtoko toto Kyrixtu enetuputyry poko
oya xine, kure rokeé toto ritohme oya xine. 16 Tomeseke ehtoko zae ehtoh poko
roké oehtohkome. Mame ohxiroryko se imehn6 ahtao ekurehnoko roké ma
toto. “Kyrixtu poetory roropa tyyrypyryko poko mana,” kary se toh ma repe.
Yrome zae ehtoh poko roké awahtao xine ehxiroko roké ohxironané mana.
Mynyhme roké exiko ma toto. 17 Kure oexirykd poko oetuarimaryko kure
mana, oetuarimaryko se Ritonopo ahtao. Yrome oorypyryko epehpyryme
oetuarimaryko popyra mana. 18Kyrixtu orihtopopyry poko osenetupuhtoko.
Toorihse ynororo kymyakakome. Kynorihne kyyrypyryko korokatohme. Toiro
roké kynorihne orihzomopyra toehtohme. Kure exikety ynororo. lirypyrymako
kurakatohme, kynorihne Ritondpo a kuarotohkdme. Zoko toxixihmase
jehnotokomo a. Yrome tGsemase ropa ynororo Tuzenu poe. 19Morarame toytose
Zuzenu roké etuarimatoh taka aorihtya zuzenu amorepase omi kura poko.

Tapuruse mokaro zuzenu etuarimatoh tao. 20Ritondpo omipona pyra tokurehse
toh kynexine kanawa konoto riryhtao Noe a. Seropokd enahkapory se pyra
Ritondpo kynexine repe. Penekehpyra kynexine repe tdmipona toto eraximary
poko. Yrome onenetupuhpyra toh kynexine. Tuhke pyra rok€, 8me roké kanawa
konoto aka tomdse toto. Mokaro 8me roké typynanohse Ritondpo a. Tanyse
toto tuna a. 21Moro tuna kuamorepatohkome kynexine kuépurihkaryké poko.
Epypyra sytatose kuépurihkarykohtao. Osépurihkako sytatose, typynanohse ywy
Ritonopo a, katohme imehnd netaryme emero. Zae ase seromaroro Ritondpo

a, ako sytatose, aomipona rokeé ase taroino, ako sytatose kuépurihkarykohtao,
tosemase ropa Jezu Kyrixtu exiryke. 22Seromaroro Jezu Kyrixtu toytose ropa
kapu aka. Ritondpo maro mana tuisamehxo. Emero kapuadko eséme mana,
tuisamehxo exiketd eséme roropa mana, jamihme exiketd eséme roropa mana.

Tukurakase exiketomo

1Kyrixtu etuarimatopdpyry poko osenetupuhtoko. Toorihse ynororo

kymyakakome. “Jetuarimary se pyra ase,” kara ynororo kynexine.
Naeroro isa sehtone. Yna etuarimary se pyra ynanase, kara sehtone. Jezu
etuarimatopopyry poko kuosenetuputyrykohtao kyyrypyrykd poko se hkopyra
exiko sytatose. 2Moinoro amoreme xine oorypyrykod poko mexiatose. Taroino

O Novo Testamento na lingua Apalai do Brazil, 2a ed., © 2011, Liga Biblica Internacional



1 PETURU 4 598

Ritonopo omipona ehtoko, kokoro rokene. Oorypyrykd poko penetara ehtoko.
3 Apitoryme onenetupuhpynd penetatoh poko mexiatosene. Oorypyryko
xihpyry poko mexiatosene. Imehnd nohpo poko mexiatose, etjnoko roropa,
nohpo ryhpopakako. Emotyékako mexiatosene eukuru poko. Tyord poko
roropa mexiatosene Ritondpo myakame. 4Yrome seromaroro onenetupuhpyno
osenuruhkako ma opoko xine, imaro xine ytopyra oexirykoke. Toto penetatoh
poko se pyra oexirykoke ozehno xine exiko ma toto. Opoihtotoriko ma toto.
5Yrome typoko xine osekardoko ma toto Ritonopo a kuraké apiakatohpo.
Seropdkd epehmary waro Ritondpo mana inyrihpyrykod epehpyryme. Kurd

ke roké zae exiketd epehmako mana. Yrome azahkuru exiketd aropoko mana
etuarimatoh taka. Zae toto epehmako mana orihpynypotomo, aorihtyamo,
enara. 6Pakatoko aorihtya toorihse. Topehmase toto Ritonopo a inyrihpyryko
epehpyryme imehno emero epehmary samo. Omi kura tokarose eya xine
roropa orihpyra ro toto ahtao. Omi kura tokarose eya xine Jezu poko isa
aésematohkome ropa aorihxipo xine, Ritondpo maro toto ehtohme.

Emese kure exiketé poko Ritonopo nekarory poko

7Sero nono enahsasaka mana. Naeroro eanahtotoko. Zae oehtohko poko roké

ehtoko. Tuaro ehtoko roropa, kure 6tururukd ehtohme Ritondpo maro. 8Imehno
pyno ehtoko yronymyryme. Imehno pyno oexirykd kure kuhse Ritonopo a.
Imehno pyno awahtao xine iirypyrykd poko wenikehndko matose. 9Kure roké
atapyiko taka ytoket6 tyritoko. Oxikerekeremara ehtoko roropa. 10Tynekarory
kura ekardko Ritondpo kyya xine mana. Tyotyoro inekarohpyry kyya xine mana.
Tapoise kyya xine porehme. Naeroro penekehpyra sehtone Ritondpo nekarory
apoiry poko kyya xine imehn6 akorehmatohme. 11Tmehné zururu waro
awahtao xine, Ritondpo omiry poko zurutoko toto. Imehné akorehmary waro
awahtao xine, Ritondpo jamitunuru ke toto akorehmatoko. Morara awahtao
xine, “Kure mase Ritonopo, emero motye kuhse,” ko oenenandkd mana. “Kure
Jezu Kyrixtu mana. Ipoetory t0 roropa kure,” ako ma toto.

“Emero motye kure mase Jezu. Emero motye tuisamehxo mase,”
sykatone Jezu Kyrixtu a kokoro rokene.

Jezu poetory t6 etuarimary poko

12Wekyry tomo, opyno xine ase. Oetuarimarykd itamurumehxo toehse
ahtao torétyke pyra ehtoko. “Oty katohme etuarimako hano, imehno
etuarimara ahtao?” kara ehtoko oseya. 13 Atakorome matose toehse Kyrixtu
maro, oetuarimarykoke. Naeroro atdkyematoko. Imeipo tuisamehxo toehtoh
enepoko Kyrixtu kyya xine mana. Morara ahtao takye kuhse exiko matose
imaro. 14Opoihtotoryko onenetupuhpyné mana Kyrixtu poetoryme oexirykoke.
Opoihtorykohtao eya xine takye ehtoko. Opoihtorykohtao osenetupuhtoko
Ritondpo zuzenu okurohtao xine exiry poko. Emero motye kure Ritondpo
zuzenu mana. Kukurohtao xine roropa mana. Moro poko osenetupuhtoko.

15Tmehno onetapara ehtoko. Imehné mékomory onematonanohpyra ehtoko.
Imehno onyryhmara ehtoko. Imepy ehtoh poko pyra ehtoko. Morohne

poko pyra awahtao xine, zae matose otuarimaporykohtao ro imehnomo

a. 16Naeroro Kyrixtu poetoryme oexirykod pokoino oetuarimarykohtao
ehxiropyra ehtoko. “Kure mase Ritondpo. Takye ynanase Kyrixtu poendome
yna exiryke yna etuarimaryhtao ro,” kahtoko Ritonopo a.

17 Okyna pyra kuepehmatoryko Ritonépo mana kynyrihpyryko
epehpyryme. Kura ke zae exiketd epehmako mana zae toto ehtopopyry
epehpyryme. Yrome tomipona pyra exiketo tuarimapoko mana zae pyra
toto ehtopopyry epehpyryme. Osemazuhme typoetory t6 epehmako mana.
Naeroro kuetuarimarykd motye kuhse tomiry kura onenetupuhpyno
tuarimapoko Ritondpo mana. 18Ynara tymerose Ritondpo omiryme,

“Zae se exiketd pynanopyry tupime ro mana.
Yrome Ritondpo omipona pyra exiketd pynanopyry tupime kuhse mana.
Typynanopyryko poko ekurehnéko ma toto tyyrypyry poko exiketd maro,”
ako Ritondpo omiry. 19Naeroro oetuarimaryko se Ritonopo ahtao
opynanohtoryko roropa mana imeipo. Naeroro Kueséko opyno xine exiry
enetupuhtoko. Zae ehtoko ipunaka. Tomiry poko opyno xine toexiry poko
wenikehpyra ynororo mana. Opyno xine exikehpyra mana.

Kaneru esé toky td pyno ehtoh sa
typoetory té pyno Ritondpo mana

5 10ururuko se ase tamuximehxo exiketomo, Jezu poetory t6 pynanohneme
oexirykoke. Ywy roropa asa xine tamuxime ase Jezu poetoryme. Kyrixtu
etuarimatopdpyry poko imehno tuarétanohneme ase tonese ya exiryke. Jenuru
ke enene. Imeipo emero motye kure Kyrixtu ehtoh enepoko Ritondpo mana
imehnomo a emero. Morara ahtao kure Kyrixtu ehtoh enéko ase roropa.
2Tymenekase matose Ritondpo a typoend pyno oehtohkdme. Naeroro kaneru
esa tokyko pyno ehtoh sa Ritondpo poetory pyno ehtoko. Yronymyryme
toto pyno ehtoko, yme exiketd samo. Masa roké pyra toto pyno ehtoko,
oerohtamituko apoitohme roké pyra. Toto akorehmary se oexirykoke toto pyno
ehtoko Ritonopo omipona oehtohkdme. 3Ritondpo poetory amorepaneme
awahtao xine toto onynamotomara ehtoko. Zae roké ehtoko, opoenohtohkdme
eya xine. 4Kyrixtu Kueséko imehxo exiketyme mana. Kaneru pyno exikety sa
kypyno xine mana. Aepyry ropahtao, inekarory kura apoiko matose. Tuisame
oritoryko roropa mana tymaro. Zae oepehmatorjko roropa mana typoetory to
pyno oehtohkd epehpyryme. Seropoko tuisary parima se ma toto, uuru risé se.
Moro saaro Jezu nekarory kure oya xine mana, jlime mana enahpyra.
5Morararo nuasemakomo, tamuximehxo exiketd Jezu poetoryme ahtao
toto omipona ehtoko. Imehnd motye se pyra ehtoko, ynara tymerose
exiryke Ritondpo omiryme, “Imehnd motye se exiketd akorekehkako
Ritondpo mana. Yrome tuisame pyra toexiry waro exiketd akorehméako

mana,” me tymerose. 6 Naeroro imehnd motye se pyra ehtoko. Emero motye
tuisamehxo Ritonopo mana. Aomipona se roké ehtoko. Tuisame se hkopyra
awahtao xine, ise tahtao tuisame oritorjko mana. 7 Torétyke awahtao xine
ynara kahtoko Ritonopo a, “Papa kapuaono, kuakorehmako, torétyke pyra
jehtohme,” kahtoko eya. Mame akorehmatoryko mana opyno xine toexiryke.

8Tuaro ehtoko, tomeseke roropa ehtoko. Kaikuxi tamuru ytoytory sa ahno
esekase, mokyro sa joroko tamuru ytoytoko mana Jezu enetuputyry kyya xine
enahkase. Naeroro tuaro sehtone penekehpyra kuehtohkéme Jezu enetuputyry
poko. °Joroko tamuru omipona pyra ehtoko. “Arypyra, omiry etary se pyra ase,”
kahtoko eya kokoro rokene. Penekehpyra ehtoko Jezu Kyrixtu enetuputyry poko
oya xine. Imehno Jezu poetory t6 ma tuhke pata td po etuarimako roropa toto
asa xine. Zuaro matose. 10 Axitao roké aporo etuarimako matose. Yrome imehno
motye kypyno xine Ritonopo mana. Tymenekase matose eya tysa oehtohkdme
kure rokene, Tumiikuru Kyrixtu maro. Kokoro roké oorypyryko korokdko
ynororo, tyrisen sa oehtohkéme. Akorehmatorjko mana penekehpyra
oehtohkome Jezu Kyrixtu enetuputyry poko oya xine. Orépyra oritoryko mana.
Morarame emero motye kure toexiry eneporyhtao tysa oritorjko roropa mana.
Jlime kure ynororo. 11 Emero eséme exiko ynororo jlime. Emero patapokd
aomipona exiko. Naeroro, “Kure mase,” kakehpyra sehtone eya.

Aosekazumatopopyry

12Ynymerohpyry moro, pitiko roké repe, onenerykome. Ynymerohpyry
aropoko ase Xira a. Jakordome ynororo ya. Moro ynymerohpyry
ke akorehmaryko se ase. Kypyno xine Ritondpo ehtoh poko
otuarotanohporyko se ase roropa. Ajohpe pyra mana. Zae roké ynororo.
Naeroro poremapyra ehtoko. Aomipona ehtoko.

13 Jezu poetory t6 Papironiapokd asa xine ma toto, tymenekase toto Ritonopo a.
“Kure pana matou?” kary se ma toto oya xine. Maku morara kary se roropa mana.
Umtikurume sa mana. 4Oseahmatoko osepyno oexirykd waro emero ehtohme.

Torétyke pyra oriporyko se ase Ritondpo a. “Papa, torétyke pyra opoetory
to tyriko,” @ko ase opoko xine, Kyrixtu poetoryme oexirykoke. Enara.

